
Khoobseerat Sa Wajood
 
Kitna asaan hai na...
 
Gairon ki betiyon ka vajood tay kar jana..
Nazariye ke tarazoo ko apmaan se bharkar..
Uske taan or maan ko ek saath tol jaana...
Kitnaa asaan hai naa.....
 
Apne maan ki kaalikh se..
Uske halke saanvale rang ko..
kala syaah kar jana...
Apni Ochhi si soch se..
uska kad kabhi chhota kabhi bada..
Or wajan ko kaam jyada kar jana....
Kitnaa asaan hai naa..
 
Hosley se bhari chal chale..
Toh chal-chalan ka andaaz lagana..
Agr Khamosh chup si rahe..
toh goongi gawaar ka tana de jana..
Kitnaa asaan hai naa...
 
Jaane kis paimaane par naapte hain log..
Nazar or nazariye ka fark kyu nahi jaante hain log...
Kyu nahi samajh paate
Betiyaan sab ki ek si hoti hai..
Kisi ki 'khoobsurat' bhi hoti hain..
Or kisi ki sirf 'Khoobseerat' hi hoti hain.. ?

